ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՏՈՒԲԵՐԿՈՒԼՈԶԻ ԴԵՄ ՊԱՅՔԱՐԻ ԱԶԳԱՅԻՆ ԾՐԱԳՐԻ ՈՒԺԵՂԱՑՈՒՄ ԵՎ ԴԵՂԱԿԱՅՈՒՆ ՏՈՒԲԵՐԿՈՒԼՈԶԻ ԿԱՌԱՎԱՐՄԱՆ ԸՆԴԼԱՅՆՈՒՄ» ԴՐԱՄԱՇՆՈՐՀԱՅԻՆ ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ  ՄԻՋՈՑՆԵՐԻ  ԾԱԽՍՄԱՆ  2012  ԹՎԱԿԱՆԻ  ՆԱԽԱՀԱՇԻՎԸ  ՀԱՍՏԱՏԵԼՈՒ,  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  2012 ԹՎԱԿԱՆԻ  ՊԵՏԱԿԱՆ  ԲՅՈՒՋԵՈՒՄ  ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2011  ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹ-ՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի անհրաժեշտությունը (նպատակը)

«Հայաստանի Հանրապետության առողջապահության նախարարության «Հայաստանի Հանրապետությունում տուբերկուլոզի դեմ պայքարի ազգային ծրագրի ուժեղացում և դեղակայուն տուբերկուլոզի կառավարման ընդլայնում» դրամաշնորհային ծրագրի արտաբյուջետային հաշվի միջոցների ծախսման 2012 թվականի նախահաշիվը հաստատելու, Հայաստանի Հանրապետության 2012 թվականի պետական բյուջեում և Հայաստանի Հանրապետության  կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի անհրաժեշտությունը պայմանավորված է`

· Հայաստանի Հանրապետության կառավարության 2006 թվականի դեկտեմբերի 28-ին N 52 արձանագրային որոշմամբ հաստատված տուբերկուլոզի դեմ պայքարի 2007-2015 թվականների ազգային ծրագրով, 
· Հայաստանի Հանրապետության առողջապահության նախարարության և ՄԻԱՎ/ՁԻԱՀ-ի, տուբերկուլոզի և մալարիայի դեմ պայքարի Գլոբալ հիմնադրամի միջև 2011 թվականի դեկտեմբերի 9-ին կնքված «Հայաստանի Հանրապետությունում տուբերկուլոզի դեմ պայքարի ազգային ծրագրի ուժեղացում և դեղակայուն տուբերկուլոզի կառավարման ընդլայնում» դրամաշնորհային ծրագիրն իրականցնելու համաձայնագրով (այսուհետ` «Համաձայնագիր»):

Սույն իրավական ակտի ընդունման նպատակն է ծրագրի 2012 թվականի բյուջեի  հաստատումը` իրականացնելու ծրագրով նախատեսված միջոցառումները:
2. Ընթացիկ իրավիճակը և խնդիրները
Սույն դրամաշնորհը հատկացվել է ՀՀ առողջապահության նախարարությանը` աջակցելու տուբերկուլոզի դեմ պայքարի ազգային ծրագրին և կրճատելու տուբերկուլոզի բեռը Հայաստանի Հանրապետությունում: Ծրագրի իրականացման նպատակն է ապահովել այդ հիվանդության ախտորոշման և որակյալ բուժման ծառայությունների մատչելիություն` բնակչությանն անվճար բուժօգնություն տրամադրելով: 
ա) ՀՀ առողջապահության նախարարության «Տուբերկուլոզի դեմ պայքարի ազգային գրասենյակ» ՊՈԱԿ-ի գործունեության հիմնական նպատակներն են`

· տուբերկուլոզի դեմ պայքարին ուղղված ազգային քաղաքականության, պետական

աջակցության զարգացումը և իրականացումը,
· Հայաստանում ընդունված և միջազգայնորեն առաջարկվող «Ուղղակիորեն դիտվող կարճաժամկետ բուժում» (ԴՈԹՍ) հակատուբերկուլոզային ռազմավարության բոլոր բաղադրիչների կատարման բարելավումը,
· դեղակայուն տուբերկուլոզով հիվանդների բուժումը,
· առողջության առաջնային պահպանման օղակի և ընդհանուր բուժցանցի ներգրավումը հակատուբերկույոզային ենթակառուցվածքում,
· ՄԻԱՎ/ՁԻԱՀ-ի կանխարգելման ազգային ծրագրի հետ համագործակցության ամրապնդումը` ՏԲ/ՄԻԱՎ համակցված վարակի դեպքերի դեմ պայքարի նպատակով,
· կանխարգելիչ միջոցառումների ապահովումը` ներառյալ տուբերկուլոզի հայտնաբերման օջախներում,
· հակատուբերկուլոզային միջոցառումների իրականացումը ազատազրկման վայրերում և զինծառայողների շրջանում,
· ազգաբնակչության իրազեկման բարձրացումը,

· կադրերի պատրաստումը` առողջապահական բոլոր մակարդակներում հակատուբերկուլոզային ծառայություններ իրականացնելու համար:
Հիմք ընդունելով այն հանգամանքը, որ հատկացված դրամաշնորհն ուղղված է աջակցելու վերոնշյալ նպատակների իրականացմանը (ՀՀ-ում տուբերկուլոզի դեմ պայքարի ազգային ծրագրի օժանդակմանը)` «Տուբերկուլոզի դեմ պայքարի ազգային գրասենյակ» ՊՈԱԿ-ը Համաձայնագրում նշվել է որպես ենթադրամաշնորհառու:

Ելնելով վերոգրյալից`  2012 թվականին նախատեսվում է կնքել դրամաշնորհի հատկացման պայմանագիր «Տուբերկուլոզի դեմ պայքարի ազգային գրասենյակ» ՊՈԱԿ-ի հետ` տուբերկուլոզային բուժանձնակազմի վերապատրաստման դասընթացների կազմակերպման, տուբերկուլոզի ոլորտում տեխնիկական աջակցության կազմակերպման, ինչպես նաև տուբերկուլոզային հաստատություններից Ազգային ռեֆերենս լաբորատորիա խորխի տեղափոխման և տուբերկուլոզի դեմ պայքարի ազգային ծրագրի մշտադիտարկման (գնահատման) աշխատանքների իրականացման նպատակով: 

բ) 2007 թվականից ի վեր «Հայկական կարմիր խաչի ընկերություն» ՀԿ-ն տուբերկուլոզային դրամաշնորհային ծրագրերի շրջանակներում իրականացրել է տուբերկուլոզով հիվանդներին սոցիալական աջակցման ծառայությունների մատուցումը: Հիմք ընդունելով, որ այս կազմակերպությունը ունի սոցիալական աջակցման ծառայությունների իրականացման համար համապատասխան կադրային ներուժ և բազմամյա աշխատանքային փորձ,  Համաձայնագրում «Հայկական կարմիր խաչի ընկերություն» ՀԿ-ն նշվել է որպես ենթադրամաշնորհառու` տուբերկուլոզով հիվանդներին սոցիալական աջակցություն  տրամադրելու նպատակով: 
Ելնելով վերոնշյալից` «Հայկական կարմիր խաչի ընկերություն» ՀԿ-ի հետ նախատեսվում է կնքել  դրամաշնորհի հատկացման պայմանագիր` տուբերկուլոզով հիվանդներին սոցիալական աջակցություն տրամադրելու նպատակով: 
գ) 2012 թվականի ընթացքում ծրագրով նախատեսվող այլ ծառայությունների, աշխատանքների և ապրանքների ձեռք բերման նպատակով կանցկացվեն մրցույթներ և կկնքվեն պայմանագրեր` ՀՀ գնումների մասին օրենսդրությանը համապատասխան:  
3. Կարգավորման նպատակը և բնույթը

«Հայաստանի Հանրապետությունում տուբերկուլոզի դեմ պայքարի ազգային ծրագրի ուժեղացում և դեղակայուն տուբերկուլոզի կառավարման ընդլայնում» դրամաշնորհային ծրագրի  2012 թվականի բյուջեի հաստատումը թույլ կտա աջակցել  տուբերկուլոզի դեմ պայքարի ազգային ծրագրի արդյունավետ իրականացմանը: 
4. Նախագծի մշակման գործընթացում ներգրավված ինստիտուտները և անձիք

    Նախագծի կազմմանը մասնակցել է Հայաստանի Հանրապետության առողջապայության նախարարության Գլոբալ հիմնադրամի ծրագրերը համակարգող խումբը:

5. Ակնկալվող արդյունքը

Այսպիսով, սույն իրավական ակտի ընդունմամբ հնարավոր կլինի ապահովել Հայաստանի Հանարպետությունում տուբերկուլոզ հիվանդության ախտորոշման, բուժման, այլ բժշկական ու կազմակերպչական միջոցառումների իրականացման արդյունավետության բարձրացումը և տուբերկուլոզի բնագավառում համաճարակային իրավիճակի բարելավումը:
ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`




Հ. ՔՈՒՇԿՅԱՆ

